Ці будуць апытаныя ўсе 15 пацярпелых міліцыянтаў у судах над расейцамі Брэусам, Гапоновым, а таксама Мядзведзем? 

Праваабаронцы, эксперты Цэнтра прававой трансфармацыі лічаць, што ў судах над расейцамі Бреус і Гапоновым і беларусам Мядзведзем павінны быць апытаныя ўсе 15 "пацярпелых" міліцыянтаў. Гэта неабходна для ўстанаўлення ісціны ў судзе ў адпаведнасці з беларускім заканадаўствам. Разгляды па крымінальнай справе, звязанай з падзеямі 19 снежня адбудуцца заўтра 10 сакавіка ў судзе Маскоўскага раёна. 

Нагадаем, 1 сакавіка ў ходзе судовага паседжання былі змененыя абвінаваўчыя заключэнні па справах расейцаў Арцёма Бреуса і Івана Гапонова, і беларуса Дзмітрыя Мядзведзя. Абвінавачванне ўнесла новыя аргументы, а менавіта, што быў здзейснены гвалт над асобай і аказана ўзброенае супраціўленне прадстаўнікам улады. Пры гэтым паказваюцца імёны і прозвішчы ўсіх 15-ці работнікаў міліцыі, якім, у адпаведнасці з тэкстам абвінавачвання, былі прычыненыя фізічны боль і нанесеныя пабоі, якія не прывялі да растройства здароўя. 

Алена Танкачова, юрыст-праваабаронца камэнтуе, што зараз для ўстанаўлення ісціны ў судовым пасяджэнні ў адпаведнасці з беларускім заканадаўствам, у зале суда павінны быць апытаныя ўсе 15 работнікаў міліцыі, якіх абвінавачванне прызнае пацярпелымі. «Гэта неабходна для ўстанаўлення фактычных абставін, пры якіх супрацоўнікі міліцыі атрымалі гэтыя пабоі, а таксама адказу на пытанні, ці атрымалі яны іх у сапраўднасці, кім менавіта былі нанесеныя пабоі, і, што самае галоўнае, ці былі гэтыя пабоі нанесеныя абвінавачанымі», - кажа юрыст. 

Па словах Танкачовай, з тэксту абвінаваўчага зняволення не ясна, ці наносілі  Гапонаў, Брэус і Мядзведзь пабоі супрацоўнікам міліцыі. Ці ж сам факт таго, што асобныя супрацоўнікі міліцыі атрымалі пабоі, абвінаваўца збіраецца выкарыстоўваць у якасці доказаў, што 19 снежня мелі месца масавыя беспарадкі, у тым ліку, ўзброены супраціў прадстаўнікам улады. 

Аднак, па адной з версій незалежных аналітыкаў, калі супрацоўнікі міліцыі і атрымалі пабоі, то гэта, хутчэй за ўсё, з'явілася вынікам выпадковых сутыкненняў паміж сілавікамі ў форме і ў цывільным падчас так званай зачысткі плошчы. Танкачова лічыць, што для вынясення прысудаў суду трэба будзе ў поўнай меры ацаніць доказы, прадстаўленыя дзяржаўным абвінаваўцам. «І калі суд гэтага не зробіць, то недавер да судовых працэсаў і справядлівасці прысудаў будзе толькі нарастаць», - дадае яна. 

